
Annotatsiya: Ushbu maqolada xizmat 

ko‘rsatish sohasining mamlakatlar milliy 
iqtisodiyotlari tarkibining o‘zgarishi hamda 

iqtisodiy faoliyatning barcha yo‘nalishlarini 

transformatsiyalashishiga, raqamli iqtisodiyotning 

raqamli axborot va bilimlar ishlab chiqarishning 

asosiy omili sifatida tavsiflangan. 

Kalit so‘zlar: xizmat ko‘rsatish sohasi, 

iqtisodiy rivojlanish, raqamli iqtisodiyot, raqamli 
xizmatlar, YAIM, iqtisodiy o‘sish.  

РОЛЬ И ЗНАЧЕНИЕ ЦИФРОВОЙ 

ЭКОНОМИКИ В СЕКТОРЕ УСЛУГ 

Аннотация: В статье рассматривается 

роль сферы услуг в изменении структуры 

национальных экономик стран и 

трансформации всех сфер экономической 

деятельности, а также цифровая экономика 
как ключевой фактор производства цифровой 

информации и знаний. 

Ключевые слова: сфера услуг, 

экономическое развитие, цифровая экономика, 

цифровые услуги, ВВП, экономический рост. 

THE ROLE AND IMPORTANCE OF THE 

DIGITAL ECONOMY IN THE SERVICE 

SECTOR 
Abstract: This article describes the role of the 

service sector in changing the structure of the 

national economies of countries and transforming 

all areas of economic activity, as well as the digital 

economy as a key factor in the production of digital 

information and knowledge. 

Keywords: service sector, economic 
development, digital economy, digital services, 

GDP, economic growth. 

Kirish: Bugungi kunda 

respublikamiz iqtisodiyotini 

modernizatsiyalash jarayonida xizmat 

ko‘rsatish sohasi korxonalarini 

muntazam ravishda barqaror iqtisodiy 

rivojlanishi ularning xo‘jalik faoliyati 

intensivligini ta’minlashning muhim 

omili hisoblangan iqtisodiy resurslardan 

foydalanish samaradorligini oshirish 

mexanizmlarini takomillashtirishni 

zarurat etmoqda. Ushbu jarayonda 

xizmat ko‘rsatish  korxonalari faoliyatlari 

samaradorligini oshirish mexanizmi bilan 

bog‘liq bo‘lgan xizmat ko‘rsatish 

intensivligini ta’minlash, soha 

korxonalarida mehnat unumdorligini 

oshirish, iqtisodiy resurslardan tejamli 

foydalanish, mehnat resurslaridan 

foydalanish samaradorligiga erishish, 

ishlab chiqarilgan xizmatlar sifatini va 

uning natijadorligini ta’minlash, 

xizmatlar iste’molchilarining 

ehtiyojlarini to‘liq qondirish vazifalari 

sohaning o‘ziga xos muammolaridan biri 

hisoblanadi. Shu bilan birga, xizmat 

ko‘rsatish korxonalarining xalqaro 

bozordagi xizmatlar sifatini oshirish va 

xizmatlar eksportini ko‘paytirish 

mamlakatimiz ijtimoiy-iqtisodiy 

rivojlanishining asosiy vazifasi 

hisoblanadi. 

Mavzuning dolzarbligi. Jahonda 

xizmat ko‘rsatish sohasining rivojlanib 

borishi mamlakatlar milliy iqtisodiyotlari 

tarkibining o‘zgarishi hamda iqtisodiy 

faoliyatning barcha yo‘nalishlarini 

transformatsiyalashishiga olib kelmoqda.  

Jahonda xizmat ko‘rsatish sohasini 

samarali rivojlantirish borasidagi 

tajribalar negizida servis korxonalari 

faoliyati samaradorligini baholash 

usullarini takomillashtirish, xizmat 

ko‘rsatish sifatini oshirish, xizmatlar 

raqobatbardoshligini ta’minlash, xizmat 

ko‘rsatish jarayonlarini 

modernizatsiyalash va intensivligini 

ta’minlash, korxonalar faoliyati 

rivojlanishini strategik rejalashtirish, 

xizmat ko‘rsatish jarayonlarini 

boshqarishning samarali usullarini joriy 

etish, xizmat ko‘rsatish korxonalari 

faoliyatini rivojlantirishning 

ijtimoiyiqtisodiy mexanizmini 

takomillashtirish kabi ilmiy 

muammolarni tadqiq etish muhim 

ahamiyat kasb etmoqda.  

O‘zbekiston Respublikasi 

Prezidentining 2019 yil 6 sentyabrdagi 

PF5813-son «Savdo va xizmat ko‘rsatish 

sohasidagi hisob-kitoblar tizimiga 

zamonaviy axborot texnologiyalarini 

joriy qilish hamda ushbu sohada 

jamoatchilik nazoratini kuchaytirish 

chora-tadbirlari to‘g‘risida» va 2021 yil 

30 sentyabrdagi PF-6318-son «Xizmatlar 

sohasini qo‘llab-quvvatlashga 

qo‘shimcha chora-tadbirlar to‘g‘risida»gi 

farmonlari belgilangan vazifalarni 

amalga oshirishda xizmat qiladi.  

Xizmat ko‘rsatishning faoliyat 

turlarining muntazam kengayib 

borayotganligi xizmat ko‘rsatish sohasi 

tarmoqlarining aniq chegaralarini 

belgilashda murakkablikni yuzaga 

keltirmoqda. Haqiqatdan ham ushbu 

faoliyatning kengayib borishi 

iqtisodiyotning ba’zi sohalarida asosiy 

bo‘ladi, qolganlarida esa mazkur faoliyat 

qisman ishtirok etadi. Shunga ko‘ra, 

xizmatlar sohasining asosiy jihatlaridan 

biri, uning turli xilligi, statistika uchun 

xizmatlar chegarasini belgilash ancha 

dolzarb hioblanadi, chunki ushbu 

voqiylikni o‘rganishning muayyan 

darajada noaniqligi milliy iqtisodiyot 

rivojlanishida bevosita shakllanadi, 

iqtisodiy rivojlanish, iqtisodiy o‘sish 

natijalari va aholi turmush farovonligi, 

yaxlit iqtisodiy faoliyat turlari, iqtisodiy 

jarayonlar hamda iqtisodiyotning ba’zi 

http://lex.uz/docs/5664773
http://lex.uz/docs/5664773
http://lex.uz/docs/5664773
http://lex.uz/docs/5664773
http://lex.uz/docs/5664773
http://lex.uz/docs/5664773
http://lex.uz/docs/5664773
http://lex.uz/docs/5664773

tarmoqlari va hududlar bo‘yicha statistik 

axborotlarning integrasiyalashishi 

asosida mamlakatlar reytingi baholanadi.  

Tadqiqotlar shundan dalolat 

bermoqdaki, agarda xizmat ko‘rsatish 

sohasining yalpi ichki mahsulot 

hajmidagi ulushi oltmish besh foizdan 

kam bo‘lsa, bunday davlat rivojlangan 

mamlakatlar qatoriga kiritilmaydi. Bu esa 

hozirgi zamon milliy va jahon 

iqtisodiyotida asosiy makroiqtisodiy 

tenglik sifatida xizmat ko‘rsatish va 

moddiy ishlab chiqarish sohalarining 

nisbati bilan belgilanadi. Xizmatlar 

sohasi rivojlangan mamlakatlar yalpi 

ichki mahsuloti tarkibida ahamiyatli 

ulushga egadir.   

Xizmatlarni ko‘rsatish bo‘yicha 

ko‘plab tarmoqlar uzoq davrda 

iqtisodiyotning rivojlanishi uchun asosiy 

ahamiyatga ega bo‘lmoqda. Ushbu soha 

mamlakatning ilmiy-texnik va ijtimoiy-

iqtisodiy rivojlanishida o‘ziga xos 

«lokomotiv»ga aylandi. Bu yerda gap 

birinchi o‘rinda fan-texnika va ilmiy 

xizmatlar ko‘rsatish, ta’lim, turli-tuman 

kasbiy xizmatlar, sog‘liqni saqlash, aloqa 

va axborot xizmatlarini ko‘rsatish 

to‘g‘risida boradi. Garchi, ilgarigidek 

iqtisodiyotda hali ham xizmatlar 

sohasining yetarlicha an’anaviy bo‘lgan 

moliya, savdo, shaxsiy xizmatlar kabilar 

muhim rol o‘ynasada, XXI asr 

boshlarining o‘ziga xosligi shundan 

iboratki, ham iqtisodiyot, ham jamiyat 

uchun xizmatlar sohasining yangi 

tarmoqlari guruhining ahamiyati ortib 

bormoqda.  

Shu bilan birga, xizmat ko‘rsatish 

sohasida samarali xo‘jalik yuritishni 

tashkil etish industrial tarmoqlar 

faoliyatiga  nisbatan keng miqyosda 

tadqiq etilgan bo‘lib, bunda faoliyatni 

rivojlantirish jamiyatda odamlarning 

turmush farovonligini ta’minlash, xizmat 

ko‘rsatish jarayonlarining 

innovatsionligini oshirish hamda yuqori 

texnologik sig‘imga ega iqtisodiyotni 

rivojlantirishni nazarda tutadi.  

Xizmat ko‘rsatish sohasining 

rivojlanishida raqamli iqtisodiyotning 

o‘rni alohida bo‘lib hisoblanadi. 

Innovatsion yuqori samaradorlikka ega 

bo‘lgan texnika - texnologiyalardan 

barcha tarmoqlar va sohalarda yoppasiga 

foydalana boshladik. Bu esa 

mamlakatlarning milliy iqtisodiyot 

tizimini raqamli iqtisodiyot shakliga olib 

keldi. Raqamli iqtisodiyot rivojlanishi 

xizmatlar sohasini, raqamli xizmatlar 

sohasi atamasi bilan atash kerak 

ekanligini ko‘rsatmoqda. Shu sababli 

bizlar har ikkala iqtisodiy atamaga 

nazariy jihatdan to‘xtalish kerak deb 

hisoblaymiz.  

Raqamli iqtisodiyot ko‘p qirrali 

faoliyat bo‘lib, unda raqamli axborot va 

bilimlar ishlab chiqarishning asosiy omili 

sifatida qo‘llaniladi, zaruriy faoliyat 

maydoni tariqasida zamonaviy axborot 

tarmog‘i iqtisodiyot strukturasini 

optimallashtirish va unumdorlikni 

oshirishning yetakchi omili tariqasida 

axborot kommunikatsion 

texnologiyalardan samarali qo‘llaniladi.  

Raqamli iqtisodiyot – bu jamiyat 

ne’matlarini ishlab chiqarish, taqsimlash 

va iste’mol qilish jarayonlarida elektron 

hamda axborotkommunikatsion 

texnologiyalarini keng joriy etishni 

ko‘zda tutadigan insonning xo‘jalik 

faoliyatini tadqiq etuvchi fandir. Raqamli 

iqtisodiyot atamasi ikki xil turli 

tushunchalarni ifodalash uchun 

ishlatiladi. Birinchidan, raqamli 

iqtisodiyot – bu rivojlanishning 

zamonaviy bosqichi hisoblanib, u ijodiy 

mehnat va axborot ne’matlarining 

ustuvor o‘rni bilan tavsiflanadi. 

Ikkinchidan, raqamli iqtisodiyot – bu 

o‘ziga hos nazariya bo‘lib, uning 

o‘rganish ob’ekti, axborotlashgan 

jamiyat hisoblanadi. Raqamli iqtisodiyot 

nazariyasi o‘z rivojlanishining 

boshlang‘ich davridadir, chunki 

sivilizatsiyaning raqamli axborot 

bosqichiga o‘tishi bir necha o‘n yil 

avvalgina boshlangan. “Raqamli 

iqtisodiyot” atamasi ilmiy amaliyotga 

ispaniyalik va amerikalik sotsiolog, 

axborotlashgan jamiyatning yetakchi 

tadqiqotchisi Manuel Kastels tomonidan 

kiritilgan. Bu borada u o‘zining “Axborot 

davri: iqtisod, jamiyat va madaniyat” 

nomli uch jildli monografiyasini chop 

etgan. Ilmiy adabiyotlarda hozirgi zamon 

“Yangi raqamli iqtisodiyoti” turli xil 

atamalar bilan nomlanadi. Masalan, 

“Postindustrial iqtisodiyot” (D.Bell), 

“Axborotlashgan iqtisodiyot” 

(O.Toffler), “Megaiqtisodiyot” 

(V.Kuvaldin), “Axborot va aloqaga 

asoslangan iqtisodiyot” (I.Niiniluto), 

“Texnoiqtisodiyot yoki raqamli 

iqtisodiyot” (B.Geys), “Bilimlarga 

asoslangan iqtisodiyot” (D.Tapskott).  

Tahlil va natijalar: Raqamli 

xizmatlar – bu insonlarning turli talab, 

xohish va istaklarini qondirish 

maqsadida, yashash sharoitini 

yaxshilashga ko‘maklashadigan, 

kundalik vositalar yordamida texnika va 

texnologiyalarga asoslangan xizmat 

ko‘rsatishning yuqori zamonaviy 

shaklidir.  

Ko‘plab rivojlangan mamlakatlar 

ro‘y berishi lozim bo‘lgan o‘zgarishlar 

muqarrarligini tushunib, iqtisodiyotni 

raqamlashtirish tomon harakatni ongli 

ravishda boshladi. Bu yo‘nalishni 

birinchilardan bo‘lib ma’lum qilgan 

AQSH, Yaponiya, Janubiy Koreya 

hamda Xitoy bugungi kunda raqamli 

poygada norasmiy yetakchilar sanaladi. 

Ulardan keyingi o‘rinlarda Buyuk 

Britaniya, Yevropa Ittifoqi mamlakatlari, 

Avstraliya, Belarus va boshqalar turadi. 

Raqamlashtirish jarayonining ba’zi 

yetakchi mamlakatlari esa qarama-qarshi 

yondashuvlarni, xususan, AQSH bozor 

yo‘nalishini, Xitoy esa rejali iqtisodiyotni 

tanlab olgan. 

Qolgan mamlakatlar ma’lum bir 

oraliq variantlarga rioya qiladi.  

Raqamli iqtisodiyot platformalari 

tuzishda rivojlangan davlatlar transport, 

telekommunikatsiya, energetika, 

ma’lumotlarni qayta ishlash, sog‘liqni 

saqlash, dori-darmonlar logistikasi, 

turizm, tashqi iqtisodiy faoliyat, 

ko‘chmas mulk va ishlab chiqarish 

yo‘nalishlariga e’tibor qaratmoqda.  

Aynan shu sohalarning rivojlanishi 

infratuzilma hamda texnologik bazis 

yaratishga imkon beradi, ularni boshqa 

sohalarga ko‘chirgan holda O‘zbekiston 

yetuk raqamli iqtisodiyotni maksimal 

darajada tez rivojlantirishi mumkin. 

Ilg‘or mamlakatlar raqamli iqtisodiyoti 

ko‘plab dasturlari (AQSH, Avstriya, 

Avstraliya, Buyuk Britaniya, Janubiy 

Koreya va boshqalar) asosiy e’tiborni 

«raqamli tibbiyot» hamda «aqlli shahar» 

ijtimoiy yo‘nalishlariga qaratmoqda. 

«Raqamli tibbiyot» va «aqlli shahar» 

ijtimoiy loyihalarini amalga oshirish 

ko‘proq murakkablik hamda xilma-

xillikni talab qiladi va bunday loyihalar 

keng xalq ommasi tomonidan e’tirof 

etiladi.  

Xulosa va takliflar. Jahon 

bankining «Raqamli dividentlar» nomli 

tadqiqoti natijalari mamlakatlar 

iqtisodiyotini rivojlantirishda raqamli 

iqtisodiyotning naqadar dolzarb va 

muhimligini ko‘rsatdi. Xususan, internet 

tezligining 10 foizga o‘sishi, mamlakat 

YAIMning o‘sishiga olib keladi. 

Rivojlangan davlatlarda bu ko‘rsatkich 

1,21 foizni, rivojlanayotgan davlatlarda 

1,38 foizni tashkil etayotir. Demak, 

internet tezligi ikki barobarga oshadigan 

bo‘lsa, YAIM hajmining qariyb 15 foizga 

oshishiga erishish mumkin. Jahonda 

amalga oshirilayotgan globallashuv 

sharoitida tashqi migratsiya, xalqaro 

savdo va kapitallar harakati, turizm, 

xorijiy investitsiyalar, AKT rivojlanishi 

mamlakatlarning iqtisodiy o‘sish 

sur’atlariga ta’sir etadi. Xalqaro iqtisodiy 

aloqalarning bunday jadallashuvi raqamli 

infratuzilmaning rivojlanishini yanada 

talab etmoqda. Raqamli texnologiyalarni 

keng tatbiq etish nafaqat iqtisodiyotning 

o‘sish sur’atlarini tezlashtiradi, balki 

davlat boshqaruvi samaradorligini 

oshiradi, biznes jarayonlarini 

optimallashtiradi hamda aholining 

ijtimoiy farovonligini yaxshilaydi. 

Shu sababli mamlakatda internet 

qamrovi va tezligini oshirish, AKT 

sohasida innovatsion loyihalarni qo‘llab-

quvvatlash, startap ekotizimini 

rivojlantirish, raqamli savodxonlik 

darajasini yuksaltirish dolzarb vazifa 

bo‘lib qolmoqda. Ayniqsa, hududlar 

o‘rtasidagi raqamli tafovutni kamaytirish, 

keng polosali internetni chekka 

hududlarga yetkazish, davlat xizmatlarini 

maksimm darajada raqamlashtirish 

iqtisodiy samaradorlikni sezilarli oshiradi. 

Raqamli iqtisodiyotning jadal 

rivojlanishi, o‘z navbatida, 

investitsiyalarni jalb qilishni 

yengillashtiradi, eksport salohiyatini 

oshiradi va mamlakatning global 

raqobatbardoshligini mustahkamlaydi. 

Shu bois, mazkur yo‘nalishda kompleks 

islohotlarni davom ettirish muhim 

strategik ahamiyat kasb etadi. 

Raqamli iqtisodiyotni rivojlantirish 

jarayonida samaradorlikka erishish, 

avvalo, milliy raqamli infratuzilmaning 

izchil modernizatsiyasini talab etadi. Shu 

munosabat bilan keng polosali internet 

tarmoqlarini yanada kengaytirish, 

ularning texnik imkoniyatlarini 

takomillashtirish hamda chekka 

hududlarda yuqori tezlikdagi internet 

xizmatlarini joriy etish ustuvor 

vazifalardan biri bo‘lib qolmoqda. 

Internet tezligi va qamrovining ortishi 

axborot oqimini tezlashtirib, iqtisodiy 

subyektlarning faoliyatini 

optimallashtirishga, shuningdek, 

aholining bilim resurslariga teng kirishini 

ta’minlashga xizmat qiladi. Davlat 

boshqaruvi tizimida raqamli 

texnologiyalarni chuqur integratsiya 

qilish, elektron hukumat mexanizmlarini 

takomillashtirish, ma’muriy jarayonlarni 

to‘liq avtomatlashtirish ham boshqaruv 

samaradorligini oshirishda muhim omil 

hisoblanadi. Raqamli transformatsiya 

jarayonlarining muvaffaqiyatli kechishi 

uchun inson kapitalining sifat jihatdan 

yaxshilanishi ham zarur bo‘lib, bunda 

ta’lim tizimida AKT yo‘nalishlarini 

kuchaytirish, raqamli savodxonlikni 

oshirish bo‘yicha maxsus dasturlarni keng 

joriy etish hamda mehnat bozori 

ehtiyojlaridan kelib chiqib IT-

mutaxassislar tayyorlash ko‘lamini 

kengaytirish dolzarb sanaladi. 

Bundan tashqari, innovatsion 

ekotizimni shakllantirish va rivojlantirish 

iqtisodiyotning raqamli sektorini ilgari 

suruvchi asosiy yo‘nalishlardan biridir. 

Startap loyihalarini moliyaviy qo‘llab-

quvvatlash, texnoparklar va IT-

innovatsion markazlar faoliyatini 

kengaytirish, tadbirkorlik subyektlari 

uchun qulay institutsional muhit yaratish 

raqamli innovatsiyalarning iqtisodiy 

aylanishga tatbiq etilishini jadallashtiradi. 

Xalqaro miqyosda raqamli iqtisodiyot 

bo‘yicha hamkorlikni rivojlantirish, ilg‘or 

texnologiyalarga asoslangan qo‘shma 

loyihalarni amalga oshirish, shuningdek, 

xorijiy IT-investorlar uchun jozibador 

sharoit yaratish mamlakatning global 

raqobatbardoshligini oshirishga xizmat 

qiladi. Raqamli transformatsiya 

jarayonlarining kengayishi axborot 

xavfsizligi masalalarini ham 

dolzarblashtirib, milliy kiberxavfsizlik 

tizimini kuchaytirishni, axborot 

tizimlarining himoya darajasini oshirishni 

va aholining internet xavfsizligiga doir 

madaniyatini yuksaltirishni talab etadi. 

Ushbu takliflarning kompleks 

amalga oshirilishi raqamli iqtisodiyotning 

barqaror rivojlanishini ta’minlash bilan 

birga, iqtisodiy o‘sish sur’atlarini 

tezlashtirish, innovatsion salohiyatni 

ro‘yobga chiqarish va mamlakatning 

global iqtisodiy tizimdagi pozitsiyasini 

mustahkamlashga sezilarli hissa qo‘shadi. 

